
Lefel: Mae’r dasg hon yn addas ar gyfer lefel Canolradd 

                            Y Radd Eithaf

                           gan Dafydd Morse

1. Cyflwynwch y ffurfiau isod i’r dosbarth a gofynnwch iddynt weithio mewn parau i greu brawddegau sy’n cynnwys 5 o’r enghreifftiau isod. 
da - gorau



uchel - uchaf
drwg - gwaetha


isel - isaf
mawr
- mwyaf


hen - hynaf

bach - lleiaf



ifanc - ieuengaf

tal - talaf



agos - agosaf

trwm - trymaf


cyflym - cyflymaf

pwysig -  pwysicaf


llydan - lletaf

rhad - rhataf



hawdd - hawsaf

gwlyb - gwlypaf


diddorol - mwya diddorol

2. Cyflwynwch y ffurfiau hyn i’r dosbarth:

Fi yw’r / ydy’r cyflymaf


Nhw oedd y trymaf


Hi yw’r gorau

Cofiwch ddweud bod angen defnyddio’r ferf yn y trydydd person unigol.
Ewch â chylchgronau ceir i’r dosbarth a rhannwch y dosbarth yn barau. Rhaid i bob pâr bori trwy’r cylchgrawn gan ddewis pa geir sy’n ffitio’r 4 gosodiad isod:
1. Hwn yw’r drutaf

2. Hwn yw’r cyflymaf

3. Hwn yw’r un gorau

4. Hwn yw’r hynaf

Dylid cyflwyno’r canlyniadau i weddill y dosbarth.
3. Dywedwch wrth y myfyrwyr am grwydro o gwmpas y dosbarth yn gofyn y cwestiynau isod i 3 pherson. 

1. Ble ydy’r lle poethaf dych chi wedi bod iddo?

2. Pwy ydy’r person mwyaf doniol
dych chi’n ei nabod?
3. Pwy yw’r person taclusaf yn eich teulu chi?

4. Rhannwch y dosbarth yn barau a chyflwynwch y gêm isod iddynt. Rhaid defnyddio dis a chownteri. Yn ei dro, bydd pob partner yn taflu’r dis a rhaid symud y cownter yn ôl y rhif sydd ar y dis. Rhaid i bob partner drafod y pwnc sydd wedi ei nodi yn y sgwâr ble fydd y cownter yn glanio (gan roi eu barn nhw). e.e. os oes un partner yn glanio ar y sgwâr sy’n dweud ‘car gorau,’ rhaid dweud pa gar oedd y car gorau i’r person hwnnw gael erioed. 

